
    Fiif bern boartsje by in âlde, dikke beam.

    Indi, Vera, Rosa, Oriana en Jelle.

    Yn de beam sit in grut gat.

    In hol! Hoe djip soe dat wêze?

    “Ik doar dêr wol yn”, seit Indi.

    Yn it hol is it tsjuster.

    Indi sjocht neat. Hy fielt oeral.

    Ynienen falt him wat op.

    Skean nei ûnderen is in bytsje ljocht.

    It liket wol in tunnel.

    “Der is hjir in gonkje! Komme jim ek?” ropt Indi.

    “Ja! Spannend!” antwurdet Oriana.

    Se klimt fluch yn it hol.

    Jelle, Vera en Rosa komme ek.

